პროექტის სახელწოდება:   „ლურჯი ფრინველი“

პროექტის ხანგრძლივობა:  5 წელი
ინფორმაცია პროექტის განმახორციელებელი ორგანიზაციის შესახებ:
რეგისტრაციის თარიღი და დრო:
ფონდი 2001 წელს დაარსადა „განათლება 21-ე საუკუნის“ სახელით,განახორციელა „დისტანციური სწავლების ტექნოლოგიების დანერგვის“ პროექტი საქართველოში, შემოიტანა ინვესტიციები, თუმცა მალევე გახდა მ.სააკაშვილის რეჟიმის მსხვერპლი, წართმეული იქნა ბიზნესი მისი დამფუძნებლისაგან და ფონდმა მოღვაწეობა განაახლა „ფენიქს-ლზ“ სახელით  2014 წლის 22 იანვარს
მსგავსი აქტივობების რელაიზაციის გამოცდილება:
ფონდის დამფუძნებელი და იდეის ავტორი 2001 წელს იყო გაწევრიანებული აშშ დისტანციური სწავლების ასოციაციაში , რამაც შესაძლებელი გახადა ბოსტონისა და სხვა უნივერსიტეტებიდან სალექციო კურსების პირდაპირი ტრანსლირება,  იგი ასევე აქტიურად იყო ჩართული აშშ  სახელმწიფო სპეციალურ პროგრამა „BISNIS”ში რამაც ხელი შეუწყო ამერიკის ბიზნეს კომპანიებთან წარამტებულ თანამშრომლობას.  დისტანციური სწავლების დანერგვის პროექტმა ასევე დიდი ინტერესი გამოიწვია მოსკოვისა და სანკტ_პეტერბურგის უნივერსიტეტებში და შეთანხმება  მის დანერგვაზე  შედგა. 
მისია, მიზნები და ამოცანები, ძირითადი აქტივობები:
ფონდი არის სარასამთავრობო, არაკომერციული ორგანიზაცია, მისი მიზანია დისტანციური სწავლების დანერგვა , რომ გახდეს განათელების მიღება ხელმისაწვდომი ფიზიკური  შშმ პირთათვის (სოციალურად დაუცველი ფენისთვის) , რაც ხელს შეუწყობს მათ ინტეგრაციას საზოგადოებაში და თვითრეალიზაციას.
პრობლემის აღწერა: 
ჯანდაცვისა და განათლების სამინისტროს ხელთ არსებული მონაცემებით დღეისათვის საქართველოში აღრიცხული შშმ პირთა რაოდენობა 150000ზე მეტია , ამათგან 12000ზე მეტი ბავშვია.  ეს რიცხვები არ არის ზუსტი ვინაიდან, ასევე პრობლემას წარმოადგენს შშმ პირთა ზუსტი აღრიცხვიანობის საკითხი. 
დღევანდელ რეალობაში საქართველოს შშმ პირთა ვითარება საკმაოდ პრობლემატურია სხვადასხვა კონტექსტში.  სასკოლო ასაკის ბავშვებისთვის არ არის სრულყოფილი, სრულფასოვანი გარემო მიიღონ განათლება,  რაც რამოდენიმე წლის შემდეგ გვაძლევს იზოლირებულ საზოგადოებას. უკვე ზრდასრულ ასაკს, რომელმაც სასკოლო პერიოდში ვერ მოახერხა  დაფუძნება და ფსიქოლოგიური ბარიერების გადალახვა, უკვე იზოლირებულია საზოგადოებისგან და მათი რეალიზაცია სასიცოცხლოდ მნიშვნელოვანია მათთვის.    ყოველდღიურობაში ხშირად ვაწყდებით ამის დამადახტურებელ მაგალითებს. 
სახელმწიფომ აქტიურად დაიწყო აღნიშნულ პრობლემაზე მუშაობა, თუმცა რესურსი ამ პრობლემების მოგვარებისთვის საკმარისი არ არის. შესაბამისად, წარმოდგენილი საპროექტო ინიციატივა იქნება დიდი დახმარების აღმოჩენა გამარტივდეს ფიზიკური შშმ პირთა ინტეგრაცია. 
საგულისხმოა ის გარემოებაც, რომ შშმ პირთა ინტეგრაცია არ ითვალისწინებს მხოლოდ ამ ადამიანთა ფსიქოლოგიური ბარიერების მოხსნას, აქ ასევე უმნიშვნელოვანესი პრობლემაა სამოქალაქო საზოგადოების ჩართულობა . ეს მოვალეობაა თითოეული მოქალაქისთვის , თუმცა სამწუხაროდ ამის გაცნობიერებისთვის საჭიროა ინფორმაციის ხელმისაწვდომობა და ხელშემწყობი  გარემოს შექმნა საზოგადოებისთვის.  აღნიშნული პრობლემატიკა ჩრდილშია დღევანდელი დამძიმებული სოციალური ვითარების გამო. ამდენად,   სამოქალაქო საზოგადოება ვერ არის სრულყოფილად ჩართული პრობლემის დაძლევაში.
ყოველივე ზემოაღნიშნულის გათვალისწინებით, ვინაიდან სახელმწიფოს არ აქვს საკმარისი რესურსი და ვერ უზრუნველყოფს შშმ პირთა სათანადო უზრუნველყოფას , მათ დაცულობასა და მათთვის შესაბამისი მომსახურების გაწევას , ხოლო საზოგადოებრივ სექტორს არ გააჩნია სათანადო რესუსრსი პრობლემის დასაძლევად „ლურჯი ფრინველი“  არსებობა იძენს სასიცოცხლო მნიშნველობას.

პროექტის მიზანი:

საქართველოში, კერძოდ კი დედექალაქში, ასევე სტეფანწმინდაში, ქუთაისში, ზუგდიდში, ბათუმში, გორში, თელავსა და ბოლნისში მცხოვრები ფიზიკური შშმ პირების საზოგადოებაში ჰარმონიული ინტეგრაციის პროცესის ხელშეწყობა, ასევე ცხოვრების პირობებთან მათი წარმატებული ადაპტაცია და ფსიქოლოგიური ბარიერების მოხსნა. 



პროექტის ამოცანები: 

1.	დისტანციური სწავლების ტექნოლოგიების დანერგვა შშმ მოსწავლეთა და სტუდენტთა საჯარო სკოლებში და უმაღლეს დაწესებულებებში ადაპტაციისა და  ინტეგრაციისათვის;

2.	ფიზიკური  შშმ პირთათვის სპორტის სხვადასხვა სახეობების განვითარება, სპორტული ღონისძიებების  მოწყობა და სამოქალაქო საზოგადოებაში მაქსიმალური ჩართულობა;

3.	ხელოვნებასა და მუსიკაში შშმ პირთა  მონაწილეობა  და მათი ნამუშევრების, მიღწევებისა და თვითშემოქმედების საზოგადოებისათვის წარდგენა; 

4.	შშმ პირთათვის, დამოუკიდებლად, ავტომობილის მართვის მოწმობის მისაღებად სერტიფიცირებული თეორიული და პრაქტიკული კურსის სწავლება, რაც საშუალებას მისცემს შშმ პირებს ჩააბარონ გამოცდა და მიიღონ ატომობილის მართვის მოწმობები;

5.	შშმ პირთა ცოდნისა და უნარების გაფართოების ხელშეწყობა საერაშორისო გაცვლით პროგრამებსა და ღონისძიებებში მათი ჩართულობის წახალისების მეშვეობით; 

6.	შშმ პირთა წინაშე მდგარი პრობლემების, საჭოროებებისა და გამოწვევების სენსიტიზაცია, ლობირება და ადვოკატირება; 

პროექტის მიზნობრივი აუდიტორია / ბენეფიციარები:

1.	შშმ მქონე ბავშვები (6-დან 18 წლამდე), რომლებსაც უფასოდ გაეწევათ შესაბამისი სასწავლო, შემეცნებითი და შესაძლებლობების განვითარებაზე ორიენტირებული მომსახურება თბილისში, ისევე როგორც სტეფანწმინდაში, ქუთაისში, ზუგდიდში, ბათუმში, გორში, თელავსა და ბოლნისში დაარსებული სპეციალიზირებული და უნივერსალური ცენტრების მეშვეობით;

2.	შშმ  მქონე მოსწავლეები (18-35 წლამდე), რომლებსაც უფასოდ გაეწევათ შესაბამისი სასწავლო, შემეცნებითი და შესაძლებლობების განვითარებაზე ორიენტირებული მომსახურება თბილისში, ისევე როგორც სტეფანწმინდაში, ქუთაისში, ზუგდიდში, ბათუმში, გორში, თელავსა და ბოლნისში დაარსებული სპეციალიზირებული და უნივერსალური ცენტრების მეშვეობით;

3.	შშმ მქონე 35 წლიდან საპენსიო ასაკამდე პირები,  რომლებსაც უფასოდ გაეწევათ შესაბამისი სასწავლო, შემეცნებითი და შესაძლებლობების განვითარებაზე ორიენტირებული მომსახურება თბილისში, ისევე როგორც სტეფანწმინდაში, ქუთაისში, ზუგდიდში, ბათუმში, გორში, თელავსა და ბოლნისში დაარსებული სპეციალიზირებული და უნივერსალური ცენტრების მეშვეობით;

აქტივობები:
I.	დედაქალაქში, ასევე სტეფანწმინდაში, ქუთაისში, ზუგდიდში, ბათუმში, გორში, თელავსა და ბოლნისში მცხოვრები შშმ პირებისათვის უფასო სპეციალიზირებული და უნივერსალური ცენტრების დაარსება და ფუნქციონირება.
პროექტის ფარგლებში პირველ წელს დაგეგმილია ცენტრის გახსნა დედაქალაქში, რაც შეეხება დანარჩენ რეგიონებს ცენტრების გახსნა ეტაპობრივად განხორციელდება მომდევნო წლიდან. 
            ცენტრის ფუნქციონალური მანდატის ფარგლებში ბენეფიციარებს გაეწევათ შემდეგი ხასიათის მომსახურება: 

1. ავტომობილის მართვის ცონდის დაუფლება და შესაბამისი უნარების განვითრება: 
   აღნიშნული აქტიობა გულისხმობს ავტომობილის მართვის მოწმობის მისაღებად თეორიული და პრაქტიკული კურსების გავლას, მომზადებას საგამოცდოთ, სამედიცინო მომსახურება ე.წ. „ფსიქო“-ს გაცემით. გაიცემა სერთიფიკატი. მთელი ეს პროცესი, ცნობის გაცემის ჩათვლით, იქნება უფასო შშმ პირთათვის. აღნიშნული მიმართულება არამარტო საქართველოსათვის, არამედ მთელი ამიერკავკასიის რეგიონისთვის სრული სიახლეა და  აუცილებლად გამოიწვევს უდიდეს დაინტერესებას არამარტო საქართველოში, არამედ მთელი რეგიონის მაშტაბით.  აღიჭურვება თანამედროვე  ტექნოლოგიებით, DTS- სიმულატორებით, სპეციალურად, ქარხნული წესით დამზადებული ავტომობილებით პრაქტიკული ჩვევების სასწავლებლად ფონდის განკარგულებაში არსებულ შესაბამისად მომზადებულ ტერიტორიაზე.  თეორიული და პრაქტიკის კურსების გავლას განახორციელებს  ფონდის პროექტით გათვალისწინებული  7 ინსტრუქტორი, წინასწარ შემუშავებული სასწავლო გეგმის მიხედვით. აღნიშნული მიმართულება, პროექტის მომზადების საწყისი სტადიიდან მოყოლებული და პროცესის განხორციელების დროსაც, მუდმივ კოორდინაციაში არის და იქნება შინაგან საქმეთა სამინისტროს შესაბამის დანაყოფთან. აღნიშნული მიმართულების პრაქტიკული შედეგის დროულად  მისაღწევად, ჩვენს ფონდს განზრახული აქვს  5  სპეციალურად აღჭურვილი ავტომობილის  შ.ს.ს- სათვის საჩუქრად გადაცემა მართვის მოწმობის მისაღებად, პრაქტიკის გამოცდის ჩასაბარებლად შშმ პირებისათვის. სასწავლო კურსი,  ჩვეულებრივად,  იქნება 3-თვიანი, პრაქტიკის ჩათვლით და ამ პერიოდში, ჩვენი ფონდი შეძლებს მოემსახუროს 30-ზე მეტ შშმ პირს, ხოლო წლის მანძილზე 120-ზე მეტს. მოთხოვნილების გაზრდის შემთხვევაში, ფონდი, შესაბამისად, გაზრდის ინსტრუქტორთა და მატერიალურ-ტექნიკური ბაზაში ერთეულების  რაოდენობას. 
ვინაიდან არც საქართველოში და არც მეზობელ ქვეყნებში, არ არსებობს შშმ პირებისათვის სპეციალურად ადაპტირებული და ტექნიკურად, ქარხნული წესით დამზადებული ავტომობილების არც ბაზა და არც ბაზარი, ფონდი, როგორც ამ სიახლის დანერგვის პიონერი, თავის ბიზნეს-პარტნიორებთან ერთად, მოახდენს შშმ პირთათვის სპეციალურად აღჭურვილი ავტომობილების  იმპორტს, გაიხსნება სერვის ცენტრები. ვინაიდან აღნიშნული მიმართულება სრულიად ახალია, ბაზარი საერთოდ არ არსებობს, თუმცა მოთხოვნილება უდაოდ დიდია, ამდენად სულ უფრო მეტ დაინტერესებას გამოიწვევს როგორც საქართველოში, ასევე ჩვენს მეზობელ ქვეყნებში.
ავტოსკოლა  ითვალისწინებს 3 თვიან კურსებს, რაც მოიაზრებს თეორიულ და პრაქტიკულ მეცადინეობებს. 30 ადამიანი ირიცხება ერთ კურსზე, შესაბამისად წლის განმავლობაში კურსის გავლას შეძლებს 90 ადამიანი რომელიც მიიღებს შესაბამის სამედიცინო ცნობას და სერთიფიკატს კურსის გავლის შესახებ.
გარდა აღნიშნულისა, პროექტის ამ მიმართულებისათვის, გათვალისწინებული გვაქვს შშმ პირთა მონაწილეობა  საავტომობილო სპორტის ზოგიერთ სახეობაში, კერძოდ  „დრიფტი“ , „დრაგ რეისინგი“, წრიული რალი  ანუ „რალი კროსი“.  ეს უდიდესი პოპულარობით სარგებლობს უცხოეთის ქვეყნებში, ხოლო ჩვენს ქვეყანაში მისი განვითარება შშმ პირების გარკვეული კატეგორიისათვის არამარტო საზოგადოებაში მათ ინტეგრაციას შეუწყობს ხელს, არამედ გაიზრდება საქართველოსადმი ინტერესი საერთაშორისო ღონისძიებების ჩასატარებლად ,ამ მიმართულებით.



2. დისტანციური სწავლება:
2.1.	 დისტანციური სწავლების ტექნოლოგიების გამოყენებით, შშმ მოსწავლეები 6-დან 18 წლამდე ასაკის ფარგლებში ჩაერთვებიან საჯარო სკოლებში შემდეგი პრინციპით: ცენტრი-სკოლა. პირობითად, 1 კლასის ასაკის შშმ მოსწავლეები ჩაერთვება  საჯარო სკოლის 1-ლ კლასში, მეორე მეორეში, მესამე მესამეში და ა.შ. მე-12 -ს ჩათვლით.  პირველ ეტაპზე მოხდება პირობითად კლასელებთან დაახლოვება, გარკვეული ფსიქოლოგიური ბარიერის მოხსნა. შემდეგ, მოხდება ცენტრის მოსწავლეთა მომავალ თანაკლასელებთან გაცნობითი ხასიათის  მიყვანა იმავე საჯარო სკოლაში, სადაც ისინი იყვნენ ჩართულნი დისტანციურად. გარკვეული პერიოდულობით მოხდება უკვე გაცნობილი მოსწავლეების სხვადასხვა ექსკურსიებზე წაყვანა, მათი კიდევ უფრო დაახლოების, ფსიქოლოგიური ბარიერების მოხსნისა და ინტეგრაციის მიზნით. შშმ მოსწავლის მშობელს საშუალება ექნება თვალყური ადევნოს ამ პროცესებს, რაც მასაც მოუხსნის არსებულ ფსიქოლოგიურ და სხვა პრობლემებს. ამავდროულდ, დისტანციურად სკოლებში ჩართული შშმ მოსწავლე მიიღებს ეროვნული განათლების ფარგლებში იმავე განათლებას, რასაც იღებენ მისი თანატოლები. დისტანციური გაკვეთილების დამთავრების შემდეგ, ცენტრის სპეციალურად მომზადებული მასწავლებლები დაეხმარებიან  შშმ  მოსწავლეებს დისტანციურად მიღებული გკვეთილების მასალის უკეთ ათვისებაში.  მოხდება შშმ მოსწავლეების აქტიური ჩართვა სოციალურ  ქსელებში, რაც მათ ასევე დაეხმარება ადაპტაციასა და საზოგადოებაში  ინტეგრაციაში.  ცენტრში 1 წლიანი  მომზადების შემდეგ, შშმ მოსწავლეს თავისთავად გაუჩნდება სურვილი თავად მივიდეს იმ საჯარო სკოლაში, სადაც იგი თავის კლასელებთან ერთად გააგრძელებს ცოდნის მიღებას.  პროექტით, წლის განმავლობაში შესაძლებელი იქნება 120-მდე, სასკოლო ასაკის შშმ  მოსწავლისათვის  ამგვარი მომსახურების გაწევა. 
დისტანციურ სწავლებას განახორციელებენ განათლების სამინისტროს მიერ მომაგრებული შესაბამისი კვალიფიკაციის (განათლებისა და უნარების) მქონე 15 მასწავლებალი, ასევე ჯანდაცვის სამინისტროს მიერ მომარეგებული  3 ფსიქოლოგი და 8 სხვადასხვა სპეციალობის მქონე ექიმი ( თერაპევტი, ნევროლოგი, ოტო-რინო-ლარინგოლოგი, ქირურგი) და 4 ექთანი რომლებიც მოემსახურებიან თბილისის ცენტრს ერთი წლის განმავლობაში.
2.2.	18-დან 35 წლამდე ასაკის  შშმ  20  მომავალ   სტუდენტს, შეეძლება  ამავე დისტანციური სწავლების ტექნოლოგიების გამოყენებით, ცენტრიდან  ჩაერთოს  უმაღლეს სასწავლებელში,  მიიღოს ადაპტაცია,  ამავდროულად განათლება, როგორსაც იღებენ მათი თანატოლები, მოემზადოს , დაუახლოვდეს  მომავალ  თანაკურსელებს, კოლეგებს. ჩვენი ცენტრი შშმ მომავალ სტუდენტებს  მოუწყობს ექსკურსიებს უმაღლეს სასწავლებლებში, საქართველოს სხვადასხვა რეგიონში  თანატოლებთან დაახლოების, დამეგობრების, უმაღლეს დაწესებულებლებში  ინტეგრაციის  მიზნით.  1 წლიანი ადაპტაციის პერიოდის გავლის შემდეგ, შშმ  მომავალი სტუდენტი  დამოუკიდებლად შეძლებს თავის მიერ შერჩეულ უმაღლეს დაწესებულებაში სწავლის გაგრძელებას.  

პროექტის ამ ნაწილში, 20 პირობითად აბიტურიენტს, დამატებითად, ზოგადი ცოდნის მიღებაში,  მოემსახურება 2 დისტანციური სწავლების ინსრუქტორ-მასწავლებელი, ღვთისმეთყველების-1,  ბუნებისმეტყველების-2,   უცხო ენების -4  მასწავლებელი, რომელთა მიერ გაწეული მუშაობა ერთი მხრივ, მიმართული იქნება ცოდნის დაუფლებისაკენ, ხოლო მეორე მხრივ, შშმ პირთა ადაპტაციის, საზოგადოებაში ინტეგრაციაში დახმარებისაკენ. შედეგად, შშმ  აბიტურიენტი გააგრძელებს სწავლას კონკრეტულ უმაღლეს სასწავლებელში, მიიღებს  დიპლომს, რაც  მას შეუქმნის მოტივაციას დასაქმდეს საზოგადოების იმ სფეროში, სადაც მათ ჰქონდათ სწრაფვა სრულყოფილი ცხოვრებისათვის.
ცენტრის ფარგლებში მომზადებული შშმ პირებისათვის გაიცემა სპეციალური სერტიფიკატები, ისევ როგორც რეკომენდაციები შემდგომში მათი შრომითი მოწყობის მიზნით.
გარდა აღნიშნულისა, პროექტის დისტანციური სწავლების ტექნოლოგიების გამოყენება რეგიონებში ადგილობრივ სამედიცინო პერსონალს საშუალებას მისცემს თბილისში ან სხვა სამედიცინო ცენტრებიდან მიიღოს სხვადასხვა სახის საკონსულტაციო-დიაგნოსტიკური პროცესი, მათ შორის ექსტრემალური კომუნიკაციისათვის. დისტანციური ჩართვები ასევე დაეხმარება სხვადასხვა სამედიცინო დაწესესბულებებს რეგიონებში  ონლაინ დაუკავშირდნენ დედაქალქს, ან ნებისმიერ მათთვის სასურველ საავადმყოფოს და პირდაპირ კონსულტაცია გადააადგილების გარეშე ჩატარდეს. ეს გაამარტივებს მდგომარეობას როგორც ექიმთათვის ასევე პაციენტისთვის. 

3. სპორტულ ხასიათის აქტიობებათა რეალიზება: 
სპეციალურად, თანამედროვე სტანდარტებით აშენებულ სპორტულ დარბაზში, მოეწყობა შშმ პირთათვის ჭადრაკის, კალათბურთის, ფიტნესის და სხვა სპორტის სახეობების წრეები. ყოველი წლის დასასრულს მოეწყობა სხვადასხვა სპორტული ღონისძიებები, შეჯიბრებები. შშმ პირთათვის, მუდმივად, ნაჩვენები იქნება მსოფლიოს სხვადასხვა ქვეყნების შშმ პირთა მიღწევები, რაც ჩვენს შშმ პირებს მოტივაციასაც მისცემს, ადაპტაციასაც და ინტერგრაციის პროცესიც წარმატებული იქნება.  ეს დიდ სტიმულს მისცემს სამოქალაქო საზოგადოებაში ღირსეული ადგილის დაკავებაში. თითოეული ასეთი მაგალითი გეომეტრიული პროგრესიით „გადამდები“ მაგალითი იქნება. 
თითოეული  სპორტულ მიმართულებით კვირაში გათვალისწინებულია გჯუფზე ორი გაკვეთილი , სემესტრის შემაჯამებელი მინი ტურნირებით. ამ მიმართულებით,  შშმ 50-მდე პირს  მომსახურებას  გაუწევს ცენტრის სპორტის  4 ინსტრუქტორი, ცენტრის ექიმთა ჯგუფის მუდმივი მეთვლყურეობის ქვეშ. 
4. სახელოვნებო და მუსიკალური ხასიათის აქტიობათა რეალიზება: 
ეს მიმართულება ითვალისწინებს შშმ პირთათვის ისეთი გარემოს შექმნას, რომელიც გზას გაუხსნის სამოქალაქო ინტეგრაციისაკენ და ადაპტაციას მოახდენს. კერძოდ, ცენტრებში გაიხსნება ხელოვნებისა და მუსიკის დარბაზები, სადაც შშმ პირებს შეეძლებათ ხელოვნებისა და მუსიკის მიმართულებებით შექმნან თავიანთი სულიერების გამოხატულობები. მოეწყობა მათთვის საექსკურსიო გასვლები საქართველოს რეგიონებში. საექსკურსიო გასველებს ექნება მათთვის საგანმანათლებლო დატვირთვა, მიეცემათ საშუალება გაეცნონ კულტურულ ძეგლებს და ისტორიას. ერთდღიანი ექსკურსიები მოეწყობა წელიწადში ორჯერ.  ასევე დაიგეგმება საზაფხულო გასვლითი ღონისძიებები საკურორტო რეგიონებში რომელიც ერთ კვირას ან 10 დღეს მოიცავს. 
ჩვენ კი დავეხმარებით, მათთან ერთად, გავაცნოთ საზოგადოებას და დავაახლოვოთ ისინი ერთმანეთს  სხვადასხვა ღონისძიებების, გამოფენების მოწყობისა და პრეზენტაციების გამოყენებით. 
პროექტის ბენეფიციარები მონაწილეობას მიიღებენ სხვადასხვა საერთაშორისო და ლოკალურ დონეზე ორგანიზებულ კონკურსებში მათი შემოქმედების გაზიარების მიზით, იქნება ეს ნახატი, ნაწარმოები, კომპოზიცია,  ფოტო თუ სხვა სახის სახელოვნებო ნამუშევარი.  ასევე, გათვალისწინებულია მათი  ჩართვა კინოსა და თეატრში. აღნიშნული მიმართულებით მუშაობა უდაოდ შეუწყობს ხელს შშმ პირების საზოგადოებაში ინტეგრაციას და მათ დამოუკიდებელ გასვლას ცხოვრების ფართო ასპარეზზე. 
ამ მიმართულებით, წლის განმავლობაში, თბილისში, 30 შშმ პირს მომსახურებას გაუწევს 4 მუსიკათმცოდნე პედაგოგი და ფონდის კვალიფიციური ექიმების ჯგუფი 1 ფსიქოლოგთან ერთად  კურირებას გაუწევენ  მათი  ადაპტაციისა და ინტეგრაციის პროცესს.
გარდა აღნიშნულისა, 35 დან საპენსიო ასაკამდე შშმ პირებისათვის გათვალისწინებულია სხვადასხვა ვიწრო სპეციალობები, მათ შორის ხეზე ჭრა, ქარგვა, მებაღეობა რომელთა სწავლებაშიც საპატრიარქო და სასულიერო სასწავლებელი გაუწევენ პროექტს დახმარებას. 






II. საერთაშორისო გაცვლითი პროგრამებისა  და ღონისძიებების მოწყობა:
პირველ ეტაპზე გაცვლითი პროგრამები მოეწყობა წელიწადში ერთხელ ზაფხულში და განხორციელდება მეზობელ ქვეყნებში (სომხეთი, აზერბაიჯანი, რუსეთი). გარკვეული გამოცდილების დაგროვებისა  და კავშირების შეძენის შემდეგ გაცვლითი პროგრამები დაიგეგმება სხვა სახელმწიფოებშიც (გერმანია, შვედეთი. ფინეთი. აშშ და ა.შ.).

III. შხვედრების ორგანიზება შშმ პირთათვის საზოგადოების, ბიზნებისა და პოლიტიკის  ცნობილ   წარმომადგენლებთან:
თვეში ერთხელ დაიგეგმება  შეხვედრები  სხვადასხვა წარმატებულ და ცნობილ ადამიანებთან, რაც შეიძენს მყუდრო გარემოში მეგობრული საუბრის სახეს. მხარეები ერთმანეთს გაუზიარებენ გამოცდილებას, რაც მოტივაციას გაზრდის ბავშვებში და ხელს შეუწყობს სოციალური გაუცხოების ბარიერების მოხსნას. სულ წლის განმავლობაში მოეწყობა 12 შეხვედრა. 
IV.	ადგილობრივი და საერთაშორისო კონფერენციების მოწყობა:
პირველ წელს ჩატარდება ორი ადგილობრივი და ერთი საერთაშორისო კონფერენცია. საერთაშორისო კონფერენციაზე მოწვეული იქნებიან ქვეყნები, რომელთაც გააჩნიათ ფართო გამოცდილება შშმ პირებთან მუშაობის. 
V.	შშმ პირთა მონიტორინგი:
განხორციელდება მუდმივი მონიტორინგი, რომელშიც ჩართული იქნებიან სხვადასხვა პროფილური საჯარო უწყებები. 
VI.	პროექტის საჯაროობა: 
გამოიცემა პროექტის მუშაობის ამსახველი ბეჭდვითი კორეპონდენცია სამოქალაქო საზოგადოების მაქსიმალური ჩართულობისათვის ამ პროცესებში. ბუკლეტები და ჟურნალები იქნება საინფორმაციო ხასიათის, სადაც იქნება ასახული მუშაობის პროცესი შედეგები, აქტიობები და სხვა რაც გაზრდის მოტივაციას შშმ პირებში. 
აქვე, უნდა აღინიშნოს, რომ  პროექტი მჭიდროდ ითანამშრომლებს სხვადასხვა დაინტერესებულ მხარეებთან:  განათლებისა და ჯანდაცვის სამინსრტოები, ასევე ადამიანის უფლებათა დაცვის, ჯანდაცვისა და განათლების საპარლამენტო კომიტეტები, იაპონიის, აზერბაიჯანის, აშშ ს საელჩოები და საპატრიარქო. გაცვლით პროგრამებში აუცილებლად იქნება მათი აქტივობა ასაახული და გათვალისწინებული მათი რეკომენდაციები. 

პროექტის შედეგი: 
1.	პირველ წელს დედაქალაქში, ხოლო შემდგომ წლებში სტეფანწმინდაში, ქუთაისში, ზუგდიდში, ბათუმში, გორში, თელავსა და ბოლნისში მცხოვრები შშმ პირებისათვის დაარსდება და უფასოდ იფუნქციონირებს სპეციალიზირებული და უნივერსალური ცენტრები სადაც ყოველწლიურად 350 ადამიანი გაივლის  სწავლებას 120 სასკოლო პროგრამით, 20 საუნივერსიტეტო პროგრამით და 210 სხვადასხვა ვიწრო სპეციალობებით,  მათ შორის მართვის თეორიული და პრაქტიკული კურსებით.
2. პირველ წელს რალიზებული იქნება ერთი საერთაშორისო გაცვლითი პროგრამა  მეზობელ ქვეყანაში; 
3. ჩატარდება 12 შეხვედრა შშმ პირთათვის საზოგადოების, ბიზნებისა და პოლიტიკის  ცნობილ   წარმომადგენლებთან;
4. ჩატარდება ორი ადგილობრივი და ერთი საერთაშორისო კონფერენცია;
5. განხორციელდება შშმ პირთა მონიტორინგი; 
6.შემუშავდება და გამოიცემა წლის ბოლოს შემაჯამებელი საინფორმაციო ხასიათის ბეჭდვითი კორესპონდეცია, სადაც აისახება მუშაობის მიმდინარეობა, შედეგები და მიღწევები. 

მონიტორინგი და შეფასება: 	
პროექტის აქტიობათა დროული და ეფექტური რეალიზების, ისევე როგორც მისი შედეგიანობის განსაზღვრის მიზნით შეიქმნება „პროექტის ეფექტურობის სამონიტორინგო ჯგუფი“ რომლის შემადგენლობაში შევლენ როგორც აპლიკანი ორგანიზაციის, ასევე პროექტის ფარგლებში მოწვეული ყველა დაინტერესებული მხარეების წარმომადგენლები. სამონიტორინგო ჯგუფი შეიკრიბება თვეში ერთხელ რათა განიხილოს აქტიობათა რეალიზების სტატუსი, ასევე როგორ უზრუნველყოს შესაბამისი კორექტივების შეტანა სამოქმედო გეგმაში საჭიროების შემთხვევაში. 
პროექტის შეფასებას განახორციელებს „პროექტის ეფექტურობის სამონიტორინგო ჯგუფი“ წინასწარ შემუშავებული საშემფასებლო კრიტერიუმებზე დაყრდნობით. პროექტის შედეგიანობის შეფასების პროცესში სამონიტორინგო ჯგუფი ფართოდ დაეყრდნობა მიზნობირივ აუდიტორიისაგან მიღებულ წინადადებებს, შენიშვნებსა და გამოხმაურებებს. 



პროექტის ავტორი -   ლევან ჩხიკვაძე.  პროფესიით მიკრობიოლოგი, გერმანიის იენის   
                                      უნივერსიტეტის მაგისტრი, ბინების დაცვის საერთაშპრისო ფონდის 
                                      წევრი, აშშს დისტანციური სწავლების ასოციაციის წევრი, ამერიკულ-

